
КОМИ РЕСПУБЛИКАСА ВЕСЬКӦДЛАН КОТЫРЛÖН ШУÖМ

«Коми Республикаса йӧзӧс велӧдан министерство йылысь» Коми Республикаса Веськӧдлан котырлӧн 2012 во косму тӧлысь 13 лунся 139 №-а шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:

1. Пыртны «Коми Республикаса йӧзӧс велӧдан министерство йылысь» Коми Республикаса Веськӧдлан котырлӧн 2012 во косму тӧлысь 13 лунся 139 №-а шуӧмӧ татшӧм вежсьӧмъяс:

Коми Республикаса йӧзӧс велӧдан министерство йылысь положениеын, мый вынсьӧдӧма шуӧмӧн (содтӧд):
1) 9 пунктын:

а) 36 да 37 пунктувъяс гижны тадзи:

«36) збыльмӧдӧ Коми Республикаса канму могъяс вылӧ вузӧс лӧсьӧдӧм, ньӧбӧм, уджъяс вӧчӧм да услугаяс сетӧм серти канму заказчиклысь уджмогъяссӧ;

37) Коми Республикаса канму могъяс вылӧ вузӧс ньӧбӧм, уджъяс вӧчӧм, услугаяс сетӧм дырйи могмӧдӧ донъяс да вузӧс номенклатура (услуга сикасъяс) серти мониторинг нуӧдӧмсӧ, индӧм заказъяс прогнозируйтӧмсӧ, планируйтӧмсӧ, бюджетируйтӧмсӧ, контрактациясӧ, администрируйтӧмсӧ;»;

б) содтыны татшӧм сюрӧса 521 пунктув:

«521) вынсьӧдӧ улыс тшупӧда ӧтув, подув тшупӧда ӧтув да шӧр тшупӧда ӧтув велӧдан уджтасъяс серти велӧдан удж збыльмӧдысь  канму да муниципальнӧй организацияясын велӧдчысьяслӧн паськӧм дорӧ типӧвӧй корӧмъяссӧ;»;

2) 16 пунктса 8 пунктув гижны тадзи:

«8) Коми Республикаса канму могъяс вылӧ да Коми Республикаса сьӧмкуд учреждениеяслӧн могъяс вылӧ ньӧбӧ вузӧс, вӧчӧ уджъяс, сетӧ услугаяс, кӧні учредительлысь уджсӧ да уджмогъяссӧ збыльмӧдӧ Министерство;». 

2. Тайӧ шуӧмыс вынсялӧ сійӧс примитан лунсянь.

Коми Республикаса Юралысьлысь 
могъяс недыр олӧмӧ пӧртысь                                                                В. Гайзер

Сыктывкар

2014 вося кӧч тӧлысь 11 лун 

379 № 

Христофорова – 1562 пас.

